
ᕕᕐᕈᐊᕆ 27, 2024 

 

ᐆᒧᖓ: ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᑐᓂᐅᖅᑲᖅᑕᐅᕙᒃᑐᑦ 

 

ᐱᔾᔪᑎᓕᒃ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᒋᐊᖅᑎᑦᑎᓕᕐᑐᑦ ᖃᕋᓴᐅᔭᒃᑯᑦ ᐊᔪᕈᓐᓃᕐᓴᒐᒃᓴᒥᒃ ᐆᒧᖓ 

“ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅᒥᒃ ᓴᓐᓂᕈᑎᐅᑉ ᐃᒪᖓᓂᒃ ᐊᒻᒪ ᕿᑭᖅᑖᓘᑉ ᐃᑭᖓᓂᒃ” 

 

ᐃᓚᐅᖃᑕᐅᔪᓄᑦ: 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᖁᕕᐊᓱᒻᒪᕆᒃᑐᑦ ᑐᓴᖅᑎᑦᑎᔪᓐᓇᕐᓂᖏᓐᓂᒃ 

ᐱᒋᐊᖅᑎᑦᑎᓂᐊᕐᓂᖏᓐᓂᒃ ᐊᔪᕈᓐᓃᕐᓴᕈᑎᒃᓴᓂᒃ ᐅᔾᔨᕈᓱᓕᖅᐹᓪᓕᖅᑎᑦᑎᓂᕐᒥᒃ ᑭᒃᑯᑐᐃᓐᓇᕐᓂᒃ ᐆᒥᖓ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ (SEA) ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᐊᒻᒪ ᕿᑭᖅᑖᓘᑉ ᐃᑭᖓᓂ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ. 

 

ᖃᐅᔨᒪᔪᒃᓴᐅᒐᕕᑦ ᕕᕗᐊᕆ 9, 2017−ᒥ, ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC; ᑕᐃᔅᓱᒪᓂ ᓄᓇᖃᖅᑳᖅᓯᒪᔪᑦ ᐱᓕᕆᕝᕕᖓᓂ ᐅᑭᐅᖅᑕᖅᑐᑐᒥᓗ ᐱᕙᓪᓕᐊᑎᑦᑎᓂᖅ ᑲᓇᑕᒥ 

ᐊᑎᖃᖅᖢᑎᒃ) ᐃᓱᒪᓕᐅᕆᓚᐅᕐᓯᒪᖕᒪᑕ ᐅᓇ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅ ᐅᑯᓄᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᒪᓕᒃᖢᑎᒃ ᐃᓚᖓ 12.2.4 ᐅᕙᓂ ᓄᓇᕗᒧᑦ ᐊᖏᕈᑎᓂᒃ. ᐱᔾᔪᑎᒋᔭᐅᔪᕐᓕ ᐆᒥᖓ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᑐᑭᓯᕚᓪᓕᕈᓐᓇᕐᓗᑎᒃ ᑕᕆᐅᕐᒦᑦᑐᓂᒃ ᓯᒡᔭᐃᑦ ᖃᓂᒋᔭᖏᓐᓂᒃ 

ᐅᕐᓱᐊᓗᖕᓂᒃ ᐊᒻᒪ ᒑᓴᓖᓕᕆᓂᕐᒥᒃ ᖃᓄᐃᓕᐅᕈᑎᓂᒃ ᐊᑐᖅᑕᐅᑐᐃᓐᓇᕆᐊᖃᓛᖅᑐᓂᒃ ᑲᓇᑕᐅᑉ ᑕᕆᐅᖓᓂ ᒫᓂ 

ᓴᓐᓂᕈᑎᐅᑉ ᐃᒪᖓᓂ ᐊᒻᒪ ᕿᑭᖅᑖᓘᑉ ᐃᑭᖓᓂᒃ ᓄᓇᕗᑦ ᓯᓚᑎᑦᑎᐊᖓᓂᒃ ᐊᒻᒪᓗ ᑕᒪᐅᖓ 

ᐅᓗᕆᐊᓇᑐᐃᓐᓇᕆᐊᓕᖕᓂᒃ, ᐃᑲᔫᑎᐅᔪᓐᓇᖅᑐᓂᒃ ᐊᒻᒪᓗ ᐊᐅᓚᑦᑎᔾᔪᑎᐅᔪᓐᓇᖅᑐᓂᒃ. ᔪᓚᐃ 31, 2019−ᒥ ᑲᑎᒪᔩᑦ 

ᑐᓂᓯᓚᐅᕐᓯᒪᖕᒪᑕ ᑭᖑᓪᓕᖅᐹᖓᓂᒃ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐅᓂᒃᑳᓂᒃ ᐊᒻᒪ 

ᐃᓱᒪᓕᐅᕆᔾᔪᑎᓂᒃ ᒥᓂᔅᑕᒧᑦ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᓐᓄᑦ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᔪᒪᔪᑦ ᔅᑐᕋᐃᑐᔅ ᐃᖕᒃᑯᓐᓂᒃ (ᒫᓐᓇ ERM−ᖑᓕᕐᑐᑦ) ᐊᒻᒪᓗ 

ᔅᑐᕋᐃᑐᔅ 360 ᓕᒥᑎᑦ ᐱᓕᕆᐊᕆᓚᐅᖅᑕᖏᓐᓂᒃ ᐋᖅᑭᒃᓱᐃᓪᓗᑎᒃ ᐃᓕᓐᓂᐊᕈᑎᒃᓴᓂᒃ. 

 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᔪᕈᓐᓃᕐᓴᕈᑎᒃᓴᒧᑦ ᓇᓗᓇᐃᔭᕐᓯᒪᔪᑦ 

 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᔪᕈᓐᓃᕐᓴᕈᑎᒃᓴᖅ ᐊᑐᐃᓐᓇᖅ ᖃᓪᓗᓈᑐᑦ ᐊᒻᒪ ᐃᓄᒃᑎᑐᑦ ᐊᒻᒪᓗ 

ᑎᑎᕋᖅᓯᒪᔪᓂᒃ ᑐᓴᒐᒃᓴᖃᖅᖢᓂ, ᓂᐱᓕᐅᖅᓯᒪᔪᓂᒃ ᐊᒻᒪᓗ ᖃᐅᔨᓴᖅᑕᐅᔾᔪᑎᓂᒃ ᖃᐅᔨᔭᕆᐊᒃᓴᐃᑦ 

ᑐᓴᒐᒃᓴᕆᔭᐅᔾᔪᑎᓂᒃ. 7−ᖑᔪᑦ ᐃᓕᓐᓂᐊᕈᑎᑦ ᐊᕕᒃᑐᖅᓯᒪᐅᕐᓂᒃᑯᑦ ᐊᒻᒪᓗ ᐊᑐᖃᑦᑕᖅᑐᑦ ᑐᓴᐅᒪᖁᔭᐅᓪᓗᓂ 

ᐃᓕᓐᓂᐊᒐᒃᓴᒥᒃ ᐱᐊᓂᒃᓯᓚᐅᕐᓗᑎᒃ ᕿᒪᐃᖃᑦᑕᖁᔭᐅᓪᓗᑎᒃ ᑖᒃᑯᐊ ᐊᓯᐅᑎᑦᑕᐃᓕᒐᒃᓴᐅᙱᒻᒪᑕ. 

 

ᐃᓕᓐᓂᐊᕈᑎᐅᓇᓱᒃᑐᑦ ᑭᒃᑯᓕᒫᓄᑦ ᐃᓕᓐᓂᐊᒐᒃᓴᓂᒃ 

▪ ᓇᐃᑦᑐᒥᒃ ᐅᖃᐅᓯᕆᔪᓐᓇᕐᓗᒍ ᐆᓇ ᐱᔾᔪᑎᖓ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ 

ᓄᓇᕗᒧᐊᖓᔪᓂᒃ. 

▪ ᓇᓗᓇᐃᔭᕐᓗᒍ ᕿᑭᖅᑖᓘᑉ ᐃᑭᖓᓂ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒥᒃ ᐃᓚᖃᕐᓗᓂ ᐱᓪᓚᕆᐅᓛᓂᒃ ᐃᓱᒪᓕᐅᕈᑎᓂᒃ ᐊᒻᒪ ᐱᐅᓂᒍᑎᓂᒃ. 

▪ ᑐᑭᓯᒋᐊᕐᑎᑦᑎᓗᑎ ᖃᓄᖅ ᑭᒃᑯᓕᒫᓂᒃ ᑐᓴᖅᑕᐅᔪᑦ ᐃᑲᔫᑎᖃᕐᓂᖏᓐᓂᒃ ᓴᓐᓂᕈᑎᐅᑉ ᐃᒪᖓᓄᑦ ᐊᒻᒪ 

ᕿᑭᖅᑖᓘᑉ ᐃᑭᖓᓄᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᐊᒻᒪ ᑕᒪᑯᒧᖓ 

ᖃᓄᐃᒍᑎᐅᓂᖏᓐᓂᒃ. 

 

ᐅᖃᐅᓯᐅᓯᒪᔪᑦ ᐃᓕᓐᓂᐊᕈᑎᒃᓴᓂᒃ 

▪ ᐅᖃᐅᑎᖃᒃᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 

▪ ᑭᓲᖕᒪᑦ ᐃᒪᐃᑦᑐᖅ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅ? 

▪ ᓄᓇᕗᑦ ᒥᒃᓵᓄᑦ 

▪ ᑕᐃᒎᓯᐅᒐᔪᒃᑐᑦ 

▪ ᓄᓇᕗᒥᑦ ᓴᓇᔭᐅᓯᒪᔪᑎᑐᑦ ᐱᓕᕆᕙᓪᓕᐊᓂᖅ ᐆᒥᖓ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ 

▪ ᐊᐅᓇᑕᐅᓂᖏᑦ ᐊᒻᒪᓗ ᐃᓅᓯᓕᒫᖏᑦ 

▪ ᐱᒋᐊᓕᕈᑎᑦ ᐆᒧᖓ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᑦ ᐱᓕᕆᐊᖃᕐᓂᕐᒥᒃ 

▪ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐱᕙᓪᓕᐊᓂᖓ 

▪ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖅ ᖃᓄᐃᓕᖓᓂᖓᓂᒃ ᐋᖅᑭᒃᓱᐃᕙᓪᓕᐊᓂᖅ ᐊᒻᒪ 

ᐃᓱᒪᒋᔭᐅᓪᓗᑎᒃ ᐱᕐᕈᓗᐊᕿᔾᔪᑎᐅᔪᓐᓇᖅᑐᑦ ᐊᒻᒪ ᓈᒻᒪᙱᓕᐅᕈᑎᐅᔪᓐᓇᖅᑐᑦ 

▪ ᐱᒋᐊᕐᓂᖓ ᐱᒻᒪᕇᑦ ᐃᓚᒋᔭᐅᔪᓄᑦ 

▪ ᐱᒻᒪᕆᐅᒋᔭᐅᔪᑦ ᐃᓚᒋᔭᐅᔪᑦ ᐊᒻᒪᓗ ᐊᒃᑐᐃᓂᐅᑐᐃᓐᓇᕆᐊᓖᑦ 

▪ ᐱᒻᒪᕇᑦ ᖃᐅᔨᔭᐅᔪᑦ ᐊᒻᒪᓗ ᐊᑐᓕᖁᔭᐅᔪᑦ ᑲᑎᒪᔨᓄᑦ 

 

ᖃᓄᖅ ᐱᓕᕆᐊᖃᓕᕈᓐᓇᕐᒪᖔᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᔪᕈᓐᓃᕐᓴᕈᑎᒃᓴᓂᒃ 

 

ᐅᓇ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᔪᕈᓐᓃᕐᓴᕈᑎᒃᓴᖅ ᐊᑐᐃᓐᓇᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔩᑦ ᖃᕋᓴᐅᔭᒃᑯᑦ ᓴᖅᑭᔮᒐᖓᒍᑦ ᐅᕘᓇ – ᐃᑲᔫᑎᒃᓴᓄᑦ ᐊᑦᑕᑕᐅᑎ – ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ 

ᖃᐅᔨᓴᐃᓂᕐᒧᑦ ᐃᓕᓐᓂᐊᕈᑎᒃᓴᒥᑦ ᐅᕙᓂ: https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-

ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ. ᖃᕋᓴᐅᔭᖃᕆᐊᖃᖅᑐᑎᑦ ᓂᐱᖃᐅᑎᓕᒃᒥᑦ. 

 

• ᐃᓕᓐᓂᐊᒐᒃᓴᖅ ᐱᑐᐃᓐᓇᕆᐊᖃᓕᕈᕕᐅᒃ ᑕᑯᓇᔭᖅᑐᑎᑦ 7−ᓂ ᐃᓕᓐᓂᐊᒐᒃᓴᓂᒃ 

• ᐊᑐᓂ ᐃᓕᓐᓂᐊᒐᒃᓴᖅ ᓇᓗᓇᐃᒃᑯᑎᖃᕐᓂᐊᖅᑐᖅ ᐊᒻᒪ ᐊᑦᑕᑕᐅᑎᖃᕐᓗᓂ ᐃᒪᐃᓕᖓᔪᒥᒃ “ᐱᒋᐊᖅᑎᓪᓗᒍ 

ᐃᓕᓐᓂᐊᒐᒃᓴᖅ” ᐊᑖᒍᑦ ᐊᑐᐃᓐᓇᐅᓕᕐᓂᐊᕐᒪᑦ 

• ᓇᕿᓪᓗᒍ ᐱᔪᒪᔭᐃᑦ “ᐱᒋᐊᖅᑎᓪᓗᒍ ᐃᓕᓐᓂᐊᒐᒃᓴᖅ” ᐊᑦᑕᑕᐅᑎ 

• ᓇᕿᐊᓪᓚᓚᐅᕐᓗᒍ “ᐱᒋᐊᖅᑎᓪᓗᒍ ᐃᓕᓐᓂᐊᒐᒃᓴᖅ” ᑖᓐᓇ ᓴᖅᑭᓕᕋᔭᖅᑐᖅ. ᓇᕿᓪᓗᒍ ᐱᙳᐊᕈᑎᖓ 

ᐱᒋᐊᕐᓂᐊᕐᒪᑦ ᐃᓕᓐᓂᐊᒐᒃᓴᖅ. ᓂᐱᖃᐅᑎᒋᔭᑎᑦ ᓯᐅᒻᒥᒑᓪᓘᓐᓃᑦ ᐃᑯᒪᓗᑎᒃ, ᓂᐱᖃᕐᒪᑕ 

ᐃᓕᓐᓂᐊᕈᑎᒃᓴᐃᑦ. 

• ᓇᕿᑦᑎᔾᔪᑎᑕᖃᐅᕐᒪᑦ ᐊᑖᓂ ᒪᒃᐱᒐᐅᑉ ᐅᑎᖅᑎᑦᑎᔾᔪᑎ, ᐱᙳᐊᕈᑎ ᐊᒻᒪ ᑭᖑᒻᒧᑦ ᓯᕗᒧᓪᓗ 

ᐃᖏᕐᕋᔾᔪᑎᖃᖅᖢᑎᒃ ᐃᓕᓐᓂᐊᕈᑎᓄᑦ. 

• ᐃᓕᓐᓂᐊᒐᒃᓴᐃᑦ ᖃᐅᔨᓴᖅᑕᐅᔾᔪᑎᖃᕐᑐᑦ. ᖃᐅᔨᓴᖅᑕᐅᔾᔪᑎᑦ ᖃᐅᔨᔾᔪᑎᐅᕙᒃᑐᑦ ᑐᑭᓯᔭᕆᐊᒃᓴᕐᓂᒃ 

ᐃᓕᓐᓂᐊᕈᑎᓂᒃ. 

• ᖃᐅᔨᓴᕈᑎᒥ ᑭᐅᒍᕕᑦ ᑕᒻᒪᕐᓗᑎ ᖃᐅᔨᑎᑕᐅᓇᔭᖅᑐᑎ ᓴᖅᑭᕝᕕᐅᓗᑎᑦ ᑕᒻᒪᕐᓂᕋᐃᔪᒥᒃ. ᑐᖑᔪᖅᑐᖅ 

ᓇᕿᓪᓗᒍ ᖃᐅᔨᓴᖅᑕᐅᔾᔪᑎ ᐱᓕᕆᐊᕆᒃᑲᓐᓂᕈᓐᓇᖅᑕᐃᑦ. 

• ᓴᖅᑭᑦᑐᖃᕋᔭᕐᑐᖅ ᑭᔾᔪᑎᐅᔭᕆᐊᓕᖕᓂ ᑕᒻᒪᒃᑲᓐᓂᕈᕕᑦ ᑭᔾᔪᑎᒋᔭᕐᓂᒃ ᐊᐃᑉᐸᖓᓂᒃ. ᑭᖑᓪᓕᕐᒧᑦ 

ᐱᓕᕆᐊᒃᓴᒧᐊᕋᓱᒡᓗᑎ ᐃᓕᓐᓂᐊᒐᒃᓴᓂᒃ ᓇᕿᒃᑲᓐᓂᕐᓗᒍ ᑐᖑᔪᖅᑐᖅ ᓇᕿᑦᑕᐅᑎ. 

• ᖃᐅᔨᓴᖅᑕᐅᔾᔪᑎ ᐱᓕᕆᐊᕆᐊᓂᒃᑯᕕᐅᒃ ᐊᒻᒪᓗ ᐃᓕᓐᓂᐊᒐᒃᓴᓂ ᕿᒥᕐᕈᐊᒃᑲᓐᓂᕈᒪᓗᑎᑦ, ᓇᕿᓪᓗᒍ 

ᐅᑎᕆᐊᕈᑎ ᖃᐅᔨᓴᖅᑕᐅᔾᔪᑎ ᐱᐊᓂᒃᑯᕕᐅᒃ ᐊᒻᒪᓗ ᐅᑎᖅᑎᑕᐅᓇᔭᖅᑐᑎᑦ ᐃᓕᓐᓂᐊᒐᒃᓴᐅᑉ 

ᐱᒋᐊᕐᕕᖓᓄᑦ. ᐊᑐᕈᓐᓇᕐᒥᔭᑎᑦ ᕿᒥᕐᕈᐊᕈᑎᑦ ᓇᕿᑦᑕᐅᑎᑦ ᐃᓕᓐᓂᐊᒐᒃᓴᖅ ᕿᒥᕐᕈᐊᕋᓱᒡᓗᒍ. 

• ᐱᒋᐊᕐᕕᖓᓄᐊᕐᓂᐊᕐᓗᑎᑦ ᐃᓕᓐᓂᐊᒐᒃᓴᒧᑦ ᐅᕘᓇ ᐃᓕᓐᓂᐊᒐᒃᓴᓄᑦ ᓇᓗᓇᐃᔭᖅᓯᒪᔪᑎᒍᑦ, ᒪᑐᓗᒍ 

ᐃᓕᓐᓂᐊᒐᒃᓴᒨᖓᔪᖅ. 

https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ
https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ

• ᐃᓕᓐᓂᐊᒐᒃᓴᓕᕆᒍᕕᑦ ᐊᒻᒪ ᐊᓂᑐᐃᓐᓇᕈᒪᓗᑎᑦ ᓇᕿᓪᓗᒍ ᐊᓂᒍᑎ ᓇᕿᑦᑕᐅᑎ ᐊᑖᓂ ᑕᓕᖅᐱᐊᓃᑦᑐᖅ 

ᐊᒻᒪ ᓯᕗᓪᓕᖅᐹᒧᑦ ᒪᒃᐱᒐᕐᒧᐊᓕᕋᔭᖅᑐᑎᑦ. 

 

ᐊᐱᖅᑯᑎᒃᓴᑦ ᐊᒻᒪ ᓈᒻᒪᙱᓕᐅᕈᑎᖃᕐᓗᓂ ᐃᓕᓐᓂᐊᕈᑎᒃᓴᓂᒃ 

 

ᐊᐱᖅᑯᑎᒃᓴᖃᒃᑲᓐᓂᕈᕕᑦ ᖃᓄᖅ ᐃᓕᓐᓂᐊᒐᒃᓴᒥ ᐱᓕᕆᐊᖃᕈᓐᓇᕐᒪᖔ ᐊᒻᒪ ᐃᓕᓐᓂᐊᒐᒃᓴᐅᓂᐊᖅᑐᓂᒃ. 

• ᑕᑯᒋᐊᕐᓗᒋᑦ ᕿᒥᕐᕈᐊᕆᐊᓖᑦ ᐃᓚᐅᔪᖅ ᐅᕙᓂ ᑎᑎᖃᒥᑦ. ᐅᓇ ᐃᓚᐅᔪᖅ ᐊᑐᐃᓐᓇᐅᖕᒥᔪᖅ ᖃᕋᓴᐅᔭᒃᑯᑦ 

ᐅᕙᓂ: https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ.. 

 

ᓇᕿᑦᑎᒍᕕᑦ ᓇᐅᒃᑯᑐᐃᓐᓇᖅ ᐊᒻᒪᓗ ᖃᐅᔨᒪᙱᓪᓗᑎᑦ ᐅᑎᕆᐊᒃᓴᖅ ᐃᓕᓐᓂᐊᕈᑎᓄᑦ. 

• ᐅᕗᙵᕐᓗᑎᑦ https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-

ᐃᓕᓐᓂᐊᒐᒃᓴᑦ. ᐱᒋᐊᕕᖓᓄᐊᕈᒪᒍᕕᑦ ᐃᓕᓐᓂᐊᒐᒃᓴᐅᑉ ᐊᒻᒪ ᓇᕿᓪᓗᒍ ᐃᓕᓐᓂᐊᒐᒃᓴᖅ ᓴᖅᑭᑎᑦᑐᒪᔭᑦ. 

 

ᑐᓴᖅᓴᐅᔪᓐᓇᙱᑉᐸᑦ ᓂᐱᖃᐅᑎᖓ. 

• ᓂᐱᖃᐅᑎᖓ ᐊᔪᙱᓐᓂᕋᕐᓯᒪᔪᖅ. ᐅᕗᙵᕐᓗᑎᑦ https://www.youtube.com ᑕᕐᕆᔭᒐᒃᓴᖅ ᑕᐅᑐᒡᓗᒍ. 

ᓱᓕ ᓂᐱᖃᙱᑉᐸᑦ ᑕᐃᒪᓕ ᖃᕋᓴᐅᔭᖅ ᐊᑐᖅᑕᐃᑦ ᓈᒻᒪᙱᓕᐅᕈᑎᖃᕐᒪᑦ ᑭᓯᐊᓂ. ᓂᐱᓕᐅᕈᑎᖓ 

ᑐᓴᕐᓴᐅᔪᓐᓇᖅᐸ ᔫᑑᑉᒥ, ᐅᕙᑦᑎᓐᓂ ᖃᐅᔨᑎᑦᑎᔪᓐᓇᖅᑐᓯ ᐃᓕᓐᓂᐊᒐᒃᓴᖅ ᓈᒻᒪᙱᓕᐅᕈᑎᖃᕐᓂᖓᓂᒃ. 

• ᐊᑦᑕᑕᕈᓐᓇᐅᑏᑦ ᒪᓕᒡᓗᒍ ᑕᐃᒪᓕ ᐅᑕᕿᓚᐅᑲᑐᐃᓐᓴᕆᐊᖃᖅᑐᑎᑦ ᐱᒋᐊᕐᓂᐊᕐᓂᖓᓂᒃ. 

 

ᐊᓯᖏᓐᓂᒃ ᐊᐱᖅᑯᑎᒃᓴᖃᕈᕕᑦ. 

• ᐅᖃᖃᑎᒋᔪᓐᓇᖅᑕᓯ ᐱᓕᕆᔾᔪᑎᓕᕆᓂᕐᒧᑦ ᐊᐅᓚᑦᑎᔨᑦᑎᓐᓂ ᐅᕙᓂ info@nirb.ca ᐊᒻᒪᓗ ᐃᓕᖕᓂ 

ᑭᐅᑲᑕᒍᓐᓇᖅᑐᑦ ᐊᐱᖅᑯᑎᖕᓂᒃ ᐅᕝᕙᓘᓐᓃᑦ ᑭᐅᔪᓐᓇᖅᑐᒧᑦ ᐅᖃᖅᑎᑕᐅᓗᑎᑦ. 

 

ᐊᐱᖅᑯᑎᒃᓴᖃᑐᐊᕈᕕᑦ ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᓕᕆᒋᐊᕈᑎᒃᓴᑦ ᐊᕙᑎᓕᕆᓂᕐᒧᑦ 

ᖃᐅᔨᓴᖅᓯᔪᑎᖏᓄᑦ ᓴᓐᓂᕈᑎᐅᑉ ᐃᒪᖓᓂ ᐊᒻᒪᓗ ᕿᑭᒃᑖᓗᑉ ᐃᑭᕋᓴᖓᓂ, ᐅᖃᕐᕕᒋᓚᐅᕈᒃ ᕼᐃᐊᑐᕐ ᕌᔅᒧᔅᓯᓐ, 

ᐊᑐᐊᒐᓕᕆᓂᕐᒥ ᐅᖃᐅᔨᒋᐊᖅᑎ, ᑐᕌᑦᖤᐅᑎᒋᓗᒍ ᐃᕐᖐᓇᑕᕈᑎᖓᒍᑦ hrasmussen@nirb.ca ᐅᕝᕙᓘᓐᓃᑦ 

ᐅᖄᓚᐅᑎᒃᑯᑦ ᐅᕘᓇ (867) 983-4606. 

 

ᓱᓕᓪᓗᖓ, 

 

 
 

ᕌᐱᓐ R.R. ᓯᖕᑭᓕᐅᕐ 
ᕋᐃᔭᓐ ᐱᐊᕆ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

ᐊᔾᔨᖓᓂ ᐅᕗᖓ: ᐱᓕᑉ ᐱᑦᕈᕕᒃ, ᐄᒪᓕ ᑐᐊᓐ – ᓄᓇᖃᖅᑳᖅᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ 

ᐱᕙᓪᓕᐊᑎᑦᑎᓂᕐᒥ ᑲᓇᑕᒥ 

 ᔪᐊᒐᓐ ᐊᐃᑕᐅᒃ – ᓄᓇᕗᑦ ᑐᙵᕕᒃᑯᑦ ᑎᒥᖁᑖᓂ 

 ᓯᑏᕙᓐ ᒫᓐᔅᑏᓪ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

 ᐊᓐᓃ ᑲᐃᕐ-ᐸᕆᓐᑦ – ᓄᓇᕗᑦ ᒐᕙᒪᒃᑯᓂᑦ 

 

ᐅᐃᒍᓯᒪᔪᑦ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒧᑦ 

ᐃᓕᓐᓂᐊᕈᑎᒃᓴᖏᓐᓄᑦ ᑕᑯᒃᓴᐅᔪᒃᓴᑦ 

https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ
https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ
https://www.nirb.ca/iu/content/ᖃᓄᐃᓕᐅᕈᑕᐅᔪᒪᔪᑦ-ᐊᕙᑎᒥᒃ-ᖃᐅᔨᓴᕐᓂᕐᒧᑦ-ᐃᓕᓐᓂᐊᒐᒃᓴᑦ
https://www.youtube.com/

